
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Kontroll tal-Baġit, bħala l-
kumitat responsabbli, biex jinkorpora s-suġġerimenti li ġejjin fil-mozzjoni għal 
riżoluzzjoni tiegħu:

1. Jappoġġja l-isforzi tal-Kummissjoni biex tgħin lill-Afganistan u jilqa' b'sodisfazzjon l-
impenn fit-tul tagħha biex tgħin lil dan il-pajjiż; isostni li l-Kummissjoni għandha taħdem 
aktar mill-qrib man-NU u l-Bank Dinji anke permezz ta' koperazzjoni bejn il-
Kummissjoni, il-Qorti tal-Awdituri, l-OLAF u l-aġenziji relevanti tan-NU, biex jiġi żgurat 
li l-kontribuzzjoni tal-Kummissjoni għall-Fondi tat-Trust tkun immaniġġjata b'mod 
trasparenti; iħeġġeġ lill-Kummissjoni biex iżżomm lill-Parlament infurmat b’mod 
adegwat;

2. Jenfasizza l-ħtieġa li titjieb il-koordinazzjoni tad-donaturi fl-Afganistan, taħt it-tmexxija 
tal-Missjoni tal-Għajnuna tan-Nazzjonijiet Uniti fl-Afganistan, u jemmen li l-
Kummissjoni għandha ssaħħaħ il-koordinazzjoni tal-għajnuna bejn l-Istati Membri tal-UE 
sabiex titjieb l-effikaċja u tiżdied il-viżibilità tal-appoġġ tal-UE;

3. Ifakkar li l-Patt tal-Afganistan konkluż bejn ir-Repubblika Iżlamika tal-Afganistan u l-
komunità internazzjonali fl-okkażjoni tal-Konferenza ta' Londra fl-2006 huwa l-qafas li 
jorbot b'mod reċiproku għar-rikostruzzjoni u l-bini tal-istat fl-Afganistan;

4. Jemmen li l-prijoritajiet stipulati fid-Dokument ta’ Strateġija għal Pajjiż tal-Kummissjoni 
(2007-2013) huma konformi mal-bżonnijiet tas-soċjetà Afgana; jenfasizza l-bżonn li 
wieħed jiffoka fuq ir-riforma tas-sistema tal-ġustizzja kriminali, inklużi l-pulizija, il-
prattiki ta' detenzjoni u l-ġudikatura, biex jiġi żgurat ir-rispett għad-drittijiet umani, b'mod 
partikolari dawk tan-nisa u t-tfal, u l-ġlieda kontra l-faqar, inkluż l-iżvilupp rurali u li 
tingħeleb il-problema urġenti tal-produzzjoni tal-loppju; jilqa' b'sodisfazzjon l-intenzjoni 
tal-Kummissjoni li tidentifika l-governanza u jitlob biex tingħata spinta ġdida lill-ġustizzja 
tranżitorja b'konformità mal-Pjan ta' Azzjoni tal-Gvern Afgan għall-paċi, il-ġustizzja u r-
rikonċiljazzjoni;

5. Iħeġġeġ il-bżonn għaż-żieda fl-għajnuna għall-iżvilupp lill-Afganistan, filwaqt li 
jagħmilha aktar effikaċi; isostni mill-ġdid li l-assistenza għandha żżid il-kapaċità indiġena 
u li għandha tkun imqassma b'mod ġust madwar il-pajjiż skont il-ħtiġijiet soċjoekonomiċi 
evalwati; jinnota r-rakkomandazzjonijiet bl-istess effett magħmula mill-Konferenza ta' 
Pariġi u r-Rapport ACBAR; iħeġġeġ lill-Kumitat għall-Kontroll tal-Baġit biex jinkludi 
evalwazzjoni ta' kemm il-finanzjament għall-EUPOL Afganistan ġie użat b'mod korrett u 
effettiv;

6. Jiġbed l-attenzjoni għal żewġ sfidi partikolari li jridu jiġu indirizzati b'mod urġenti: l-
iżvilupp tal-agrikoltura, biex tiġi evitata kriżi umanitarja potenzjali li tista' tkompli 
tgħarraq is-sitwazzjoni tas-sigurtà li diġà hija ħażina; u l-iżvilupp ta' politiki u programmi 
li jindirizzaw il-problemi kbar soċjali u ta' saħħa kkawżati mid-dipendenza mid-drogi, 
b'mod partikolari, immirati għan-nisa u l-familji tagħhom;

7. Iħeġġeġ lill-Kummissjoni, lill-Istati Membri u lill-Gvern Afgan biex jiżguraw li l-

programmi u l-attivitajiet tagħhom, b’mod partikulari dawk fil-livell provinċjali, ikunu 
kkoordinati bis-sħiħ mal-Istrateġija għall-Iżvilupp Nazzjonali tal-Afganistan u mal-
impenji li saru mill-partijiet kollha fl-okkażjoni tal-Konferenza ta' Pariġi;

8. Jenfasizza l-ħtieġa li jiġi pprijoritizzat l-appoġġ għall-iżvilupp tal-partiti politiċi, għal 
laqgħat fl-Assemblea Nazzjonali li jiffokaw fuq kwistjonijiet partikolari, fis-soċjetà ċivili 
u fil-midja; iqis li l-komunità internazzjonali għandha obbligu li tiffinanzja baġit 
elettorali, b'mod totali jew parti minnu, u li tipprovdi għajnuna għall-implimentazzjoni 
għad-dispożizzjonijiet kollha tal-Liġi tal-Elezzjonijiet Afgana, inklużi dawk relatati mal-
ivvettjar tal-kandidati;

9. Jilqa’ b’sodisfazzjon l-isforzi tal-awtoritajiet Afgani biex itejbu l-mekkaniżmi ta’ ġestjoni 
u finanzjarji tagħhom, li għandhom iwasslu għal sjieda Afgana, iżda jemmen li jeħtieġ 
sforz iżjed konċentrat biex dan il-proċess isir sostenibbli; jenfasizza l-ħtieġa li l-
istituzzjonijiet Afgani jkomplu l-ġlieda kontra l-korruzzjoni, u li jimplimentaw linji 
politiċi effikaċi biex titjieb is-sitwazzjoni soċjali u l-kundizzjonijiet tal-għajxien, l-
edukazzjoni u s-saħħa tal-popolazzjoni, u li tingħata attenzjoni partikolari lil modi kif jiġu 
inklużi l-gruppi emarġinati u n-nisa fl-istrutturi tat-teħid tad-deċiżjonijiet;

10. Filwaqt li jinnota l-intenzjoni li l-finanzjament tal-Kummissjoni għall-kura bażika tas-
saħħa jiġi trasferit lill-Ministeru tas-Saħħa Afgan, jenfasizza li kwalunkwe żieda fil-
finanzjament li tiġi mgħoddija permezz tal-Gvern Afgan trid tkun akkumpanjata bl-
iżvilupp tal-kapaċitajiet u bi kriterji ċari ta' aspettattivi, inkluż l-appoġġ speċifiku għall-
governanza demokratika fil-livell subnazzjonali;

11. Filwaqt li jirrikonoxxi l-importanza tat-Timijiet għar-Rikostruzzjoni Provinċjali u l-ħidma 
tal-forzi tas-sigurtà Afgani, madankollu jirrikonoxxi l-isfida għall-effikaċja tal-għajnuna 
fir-rigward tal-promozzjoni tal-iżvilupp fl-Afganistan permezz ta' istituzzjonijiet ċivili u 
militari, u jitlob li jkun hemm parteċipazzjoni massima mill-organizzazzjonijiet mhux 
governattivi u tas-soċjetà ċivili Afgani, mill-Gvern Afgan u mill-aġenziji internazzjonali;

12. Ifakkar fl-inizjattiva tal-Parlament, fil-baġit tiegħu għall-2008, li jappoġġja l-bini tad-
demokrazija mal-parlamenti ta' pajjiżi terzi, u jimpenja ruħu li jagħmel użu minn dawn ir-
riżorsi biex itejjeb l-abilità tal-Parlament Afgan li jilleġiżla, li jissorvelja l-fergħa 
eżekuttiva u li jkun rappreżentattiv b'mod sħiħ tal-poplu Afgan;

13. Jitlob li jkun hemm finanzjament adegwat għall-ispejjeż tas-sigurtà fil-proġetti tal-
Kummissjoni, sabiex jiġi żgurat kemm li l-ħaddiema umanitarji jkunu protetti kif ukoll li 
l-ġestjoni leġittima tas-sigurtà ma ddawwarx flejjes mill-objettivi tal-proġetti u mir-
realizzazzjoni tagħhom;

14. Ifakkar fir-rakkomandazzjoni tal-Parlament lill-Kunsill tal-25 ta' Ottubru 2007 dwar il-
produzzjoni tal-loppju għal skopijiet mediċi fl-Afganistan¹, li topponi, fil-qafas tal-
programmi għall-iżvilupp integrat, li wieħed jirrikorri għall-fumigazzjoni bħala mezz biex 
tinqered il-peprina fl-Afganistan u li joffri l-għajnuna tiegħu sabiex jiġu diskussi l-
possibilitajiet u l-fattibilità ta' proġett pilota xjentifiku "Il-Peprina għall-Mediċina".

